
Дар мақола  маълумоти яке аз сарчашмаҳои ҳавзаи таърихнигории Қӯқанд “Мунтахаб ат-
таворих”-и Муҳаммад Ҳакимхон доир ба шахсият ва фаъолияти амири Афғонистон 
Дӯстмуҳаммадхон оварда шудааст. Таъкид шудааст, ки «Мунтахаб ат-таворих» сарчашмаи 
нодир оид ба таърихи хонигарии Қӯқанд ва аморати Бухоро ба ҳисоб рафт, дар баробари ин дар 

омӯзиши вазъи сиёсии Афғонистон дар нимаи аввали асри XIX аҳамияти калони илмӣ дошта, 
ҳатто баъзе аз маълумоти Муҳаммад Ҳакимхон дар сарчашмаҳои таърихии ин кишвар инъикос 
наёфтаанд. Муҳаммад Ҳакимхон дар асараш дар бораи амири маъруфи Афғонистон Дӯст 
Муҳаммадхон, ки шахсан мешинохт ва робитаҳои дустӣ дошт, маълумоти хеле ҷолибу шавқангез 
овардааст, ки барои муайян намудани лаҳзаҳои ҳаёт ва фаъолияти ин шахси таърихӣ ва таърихи 
Афғонистон қобили аҳамиятанд. 

 

Ключевые слова: “Мунтахаб ат-таварих”, Мухаммад Хаким-хан, Дустмухаммад-хан, 

В статье представлены сведения одного из источников историографического круга Коканда 
«Мунтахаб ат-таварих» Мухаммада Хакимхана о личности и деятельности афганского эмира 
Дуст Мухаммад-хана. Подчеркнуто, что «Мунтахаб ат-Таварих» считался редким источником 
по истории Кокандского ханства и Бухарского эмирата, в то же время он имеет большое научное 
значение при изучении политической ситуации в Афганистане в первой половине XIX века. 
Отмечается, что некоторые сведения Мухаммада Хакимхана не нашли отражения даже  в 
исторических источниках этой страны. Мухаммад Хакимхан в своем произведении о знаменитом 
афганском эмире Дуст Мухаммад-хане, с которым он лично был знаком и имел дружеские 
отношения, предлагает очень интересные сведения, имеющие существенное значение для 
определения моментов жизни и деятельности этой исторической личности и истории 
Афганистана. 

 

Key words: "Muntahab at-tawarikh", Muhammad Hakim Khan, Dost Muhammad Khan, Bukhara 
Emirate, Afghanistan, Central Asia 

The article presents information from one of the sources of the Kokand historiographic circle 
“Muntahab at-tawarikh” by Muhammad Hakimkhan about the personality and activities of the Afghan 
emir Dost Muhammad Khan. It is emphasized that “Muntahab at-Tawarikh” was considered a rare 
source on the history of the Kokand Khanate and the Bukhara Emirate, at the same time it is of great 
scientific importance in studying the political situation in Afghanistan in the first half of the 19-th century. 
It is noted that some information from Muhammad Hakim Khan were not reflected even in the historical 
sources of this country. Muhammad Hakimkhan, in his work about the famous Afghan emir Dost 
Muhammad Khan, with whom he was personally acquainted and had friendly relations, offers very 
interesting and interesting information that is essential for determining the moments of the life and work 
of this historical figure and the history of Afghanistan 

 

«Мунтахаб  ат-таворих»-и Муҳаммад Ҳакимхон сарчашмаи нодир оид ба таърихи хонигарии 
Қӯқанд ва аморати Бухоро ба ҳисоб меравад. Асари мазкур аз панҷ боб ва ду тоифа (боб) 
иборат буда, доираи хронологии он аз «офариниши олам» то солҳои 40-уми асри XIX-ро дар 
бар мегирад. 

Боби панҷум ва тоифаи якуми асар ба таърихи сулолаи Манғит, ки дар Бухоро ҳукмронӣ 
мекард, бахшида шуда,  ҷараёнҳои муҳимми сиёсӣ, ҳарбӣ ва иқтисодие, ки дар аморати  асри 
XVIII ва нимаи аввали асри XIX ба амал омадааст, инъикос ёфтааст. 

Муњаммад Њакимхон дар љараёни тавсифи таърихи аморати Бухоро аз маълумоти 
мансабдорони гуногун, аз љумла Наќиб Эшони Тура Њољї, ки аз мансабдорони бонуфузи 
дарбори амир Насрулло буд, истифода кардааст. Ѓайр аз ин, тафсилоти воќеањои аморати 
Бухоро дар охири асри XVIII ва ибтидои асри XIX дар асоси маълумоти Динносир, писари 
амир Шоњмурод (1785-1800), ки дар шаҳри Теҳрон умр ба сар мебурд ва бо набераи шоҳи Эрон 
Фатҳалишоҳ издивоҷ карда, ҳамеша аз рӯйдодҳои аморат огоҳ буд, истифода намудааст [4, 
с.18]. 

Қобили зикр аст, ки дар «Мунтахаб ат-таворих» хотираҳои шахсии муаллиф нақши муҳим 
доранд. Маълумоти Муҳаммад Ҳакимхон дар бораи воқеаҳое, ки солҳои 1828-1842 дар 
сарзамини аморати Бухоро ба амал омадаанд, бешубҳа, арзиши нодири таърихӣ дорад. Зеро 
дар ин давра Муҳаммад Њакимхон дар қаламрави аморат зиндагї карда, асари нодири худ 
«Мунтахаб ат-таворих»-ро навиштааст. 

Дар «Мунтахаб ат-таворих» вазъи сиёсии Афғонистон дар нимаи аввали асри XIX, ҷанги 
Англиву  Афғонистон, муборизаи Дӯстмуҳаммадхон барои тахт бо Шуҷо ал-мулк, ки солҳои 
дароз аз ҷониби ҳукумати  Англия дастгирӣ меёфт, фирори Дўстмуњаммадхон ба Бухоро, 
муносибати амир Насруллоњ нисбат ба ў, ба ватан баргаштани Дўстмуњаммадхон ва маълумоти 
нодир дар бораи муборизаи ў бар зидди англисњо ва сарнавишти минбаъдааш инъикос  
ёфтаанд. Ҳамчунин, номањое, ки Муњаммад Њакимхон дар асар овардааст, ҳатто дар асарҳои 
муаррихони Афѓонистону Њиндустон мавҷуд набуда, барои пурра кардани маълумоти онҳо 
хизмат мекунад. 

Таърихи Афғонистон дар асрҳои XVIII – XIX бо хонигариҳои Осиёи Миёна робитаҳои қавӣ 
дошт. Баъзе аз маълумоти Муҳаммад Ҳакимхон дар “Мунтахаб ат-таворих” оид ба қарор 
доштани Дӯстмуҳаммадхон дар қаламрави Осиёи Миёна дар асари дуҷилдаи “Таърихи 
Афғонистон” инъикоси худро ёфтааст. Тибқи таъкиди муаллифони асари мазкур Муҳаммад 
Ҳакимхон дар ин бора маълумотеро овардааст, ки ҳатто дар “Сироҷ ат-таворих” ба назар 
намерасад [2, с.199]. 

Муҳаммад Ҳакимхон дар асараш дар бораи амири маъруфи Афғонистон Дӯстмуҳаммадхон, 
ки шахсан мешинохт ва робитаҳои дустӣ дошт, маълумоти хеле ҷолибу шавқангез овардааст. 
Дар доираи як мақола овардани ҳама он маълумоти муаллиф доир ба зиндагӣ ва фаъолияти 
амир Дӯстмуҳаммадхон ғайриимкон аст. Бинобар ин ба баъзе маълумоти Муҳаммад Ҳакимхон  
ба таври иҷмол таваққуф менамоем. 

Шахсияти Дӯстмуҳаммадхон ҳануз дар асри XIX таваҷҷуҳи олимон ва сайёҳонро ба худ 
кашида, дар адабиёти илмӣ доир ба шахсият ва фаъолияти ӯ баъзе маълумот мавҷуд аст. 
Масалан, А. Борнс чунин нигоштааст: “Дили ҳар касе, ки бо ӯ дар наздик суҳбат мекард, бо 
муомилаи хуш, суханони боназокат, ақл, доногиву зиракиаш тасхир мекард. Ӯ бидуни шубҳа 
яке аз сардорони боистеъдоди Афғонистон буда, бо шарофати қобилияти фавқулодаи ӯ кишвар 
ба имтиёзҳои зиёд мушарраф мегардид”[6, с.6]. 

Бояд гуфт, ки дар асарҳо доир ба таърихи Афғонистон ҳангоми тавсифи муборизаи зидди 
англисҳо маълумоте мавҷуд аст, ки Дӯстмуҳаммадхони ба ватан баргашта, бо сабабҳои 
номаълум лашкари худро тарк карда, ба инглисҳо таслим шуда, асир мешавад [1, с. 149]. 

Муњаммад Њакимхон бо Дўст Муњаммадхон шиносої дошт ва дўст буд, дар ёддоштњои худ 
дар бораи ин воќеа маълумоти мушаххас медињад. Бино ба маълумоти муаллиф, инглисњо ба 
лашкари Дўстмуњаммадхон барои ба таври пинњонї асир гирифтани ў маблағи  калон ваъда 
кардаанд. Ҳатто Искандар Борнс (Александр Борнс солҳои 1805-1841 зиндагӣ кардааст, солҳои 
1839-1841 мушовири сиёсии штаби низомии Бритониё дар Кобул [7], муаллифи рӯзномаи 
сеҷилдаи сафарҳои Афғонистон, Осиёи Миёна, Эрон, ки соли 1839 дар Лондон нашр шудааст) 
далерӣ ва шуҷоати Дӯстмуҳаммадхонро дида, ба ӯ бо овози баланд «Эй амир, чаро ин ќадар ба 
љони худ љабр мекунед. Њоло мусалмонњои шумо шуморо дастгир карда меоранд. Ин мењнатњои 
љаноби шумо ройгон меравад»[2, с.508] гуфтааст. 

Дӯстмуҳаммадхон ба ин эътибор надод ва ҷангро идома дод, вале чун дид, ки ҷанговарон 
ӯро танҳо гузоштаанд, амир маҷбур шуд, ки бо як надими худ фирор кунад ва пас аз тай 
кардани роҳи тӯлонӣ ба дарвозаи Кобул расида, моҳирона ба назди котиби Уилям Макнотен 

(котиби хукумати Англия дар Ҳиндустон ва  сафир дар давраи хукмронии амир Шуҷоъ ал-мулк) 
Лот дохил мешавад. 

Муњаммад Њакимхон доир ба сўњбати Дўстмуњаммадхонро бо Лот ва номае, ки ба ў навишта 
буд, чунин маълумоти љолиб медињад: “Амир дарвозаро (ба ќуввати тамом) (задан гирифт). 
Дарвозабон дарро нагушод. Амирсоњиб гуфт: «Ман элчї мебошам. Аз назди амир 
Дўстмуњаммадхон омадаам. Ба Лот кори зарур дорам ва хабарро ба Лот баранд». Лоти љангї 
номи амир Дўстмуњаммадхонро шунид. Гуфт: «Зуд элчиро ба назди ман оред». Мулозимон 
амири ѓозиро давонида, ба пеши он габр оварданл. Лот аз амир Дўстмуњаммадхон ањвол 
пурсид. Амирсоњиб гуфт: «Амир Дўстмуњаммадхон ба шумо як хат додааст. Агар ќабул 
фармоед, њоло ба пеши шумо меорам ва агар ќабул нафармоед ба мулки Эрон хоњад хиромид».  

Лот гуфт: «Хат ку?». Амир хатро аз баѓали (худ кашида) ба дасти Лот дод ва Лот мутолиа 
фармуд. Мазмуни мактуб ин ки: «Аморат ва иёлатпаноњ Валї Ямчї Лотро пўшида намонад, ки 
дар миёни мову ту муњориботи бисёр воќеъ шудааст. Бо вуљуди њамон моро ту борњо таклиф 
мекунї, ки биёед ва мо ќабул намекардем. Њоло дар пеши ту гўё айни худро фиристодем. Ба се 
шарт, аввал он ки ба молу љони мо зарар нарасонї. Дуюм он, ки моро ба Шуљоъулмулк 
мулозим насозї, сеюм он ки то ваќте ки ба дасти ту њастам, њар рўз билотарк понсад ашрафї 
бидињї. Ба њамин се шарт аз дини худ ањду паймон кунї ва ќабул фармої, ба пеши ту меравем 
ва илло ба Эрон хоњем рафтан». Ва ин хатро амир Дўстмуњаммадхон аз забони худ дуруст карда 
буд. Чун Лот аз хондани мактуб фориѓ шуд, бисёр хурсанд шуду гуфт: «Биё ањд кунем». Амир 
Дўстмуњаммадхон Лотро аз дини ў савгандњои ѓализ дод. Баъд аз фориѓ шудани ањду паймон 
гуфт: «Огоњ бош, ки манам Дўстмуњаммадхон». Лот чун ин сухан аз амири ѓозї шунид, ангушти 
тањайюр ба дандон газид ва надимони худро талаб намуд, ки: «Оё ин сухан рост бошад ё дурўѓ». 
Чанде надимони ў, ки амир Дўстмуњаммадхонро дида буданд, њама муонаќа намуда, гувоњї 
доданд, ки ин аст, амир Дўстмуњаммадхон. Лоти љангї сари худро луч карда, чанд бор ба амир 
Дўстмуњаммадхон сар заду худ дар поён нишасту гуфт: 
Байт: 

Мешунидам, ки марди майдонї, 
Чун бидидам њазор чандонї. 

Ва аз корњои амир тањсинњо менамуд ва ин воќеаро ба подшоњи худ дар Ландан навишт. 
Њама Фарангистон ба тањаввурияти амир Дўстмуњаммадхон офарин мекарданд” [2, с.509-510]. 

Тибқи маълумоти Муњаммад Њакимхон ба ӯ муяссар шуд, ки аз зулми амири Бухоро 
Насрулло гурехта, ба Шањрисабз рафт ва бо амири Афѓонистон Дўст Муњаммадхон, ки дар он 
љо муваққатан истиќомат дошт, вохўрдааст. Тақдири талхи ба ҳам монанди Муҳаммад 
Ҳакимхон Дӯстмуҳаммадхон боис гардид, ки байни онро дустию рафоқат пайдо гардад. Аз 
маълумоти асар маълум мегардад, ки Дӯстмухаммадхон ҳангоми ба Афғонистон баргаштан, ба 
тахт нишастан ва муборизаи озодихоҳии зидди англисҳо ба Муҳаммад Ҳакимхон борҳо  мактуб 
навиштааст[5, с. 46]. 

Дар «Мунтахаб ат-таворих» яке аз номаҳое, ки Дӯстмуҳаммадхон ба Муҳаммад Ҳакимхон 
фиристодааст, чунин оварда шудааст: “Баъд аз ќатъи манзил дар вилояти Кобул нузули иљлол 
фармуд. Рўзи дигар санаи 1259 ѓурраи рабеъулаввал мукаррар арўси мамолики афѓонияро танг 
дар оѓўш кашида, бар сарири салтанат ором гирифт ва ба адлу дод пардохт. Салхи моњи мазкур 
ба фаќир хатти амир Дўстмуњаммадхон ва Акбархон ба њамин мазмун расид. Назди њамгинон 
нуњуфта намонад, ки чун амир Дўстмуњаммадхон ба љониби Шањрисабз гурехт, рўзи дигар амир 
Насруллоњ ин хабарро шунида, оташи њасрат дар сина нињод. Билоэњмол амр намуд, ки сардор 
Муњаммад Акбархон ва Султон Ањмадхонро дастгир намуда, ќайд кунанд ва эшон махфї шуда 
буданд. Њарчанд кўшиш карданд асарро наёфтанд. Баъд аз як њафта худи эшон ба хизмати 
Эшони Соњибзода рафтанд.Љаноби эшон њамроњи худ ба пеши амир Насруллоњ бурданд ва 
амир Насруллоњ ба љаноби эшон кафил дод. Чанд рўз дар ќатори сўфиён мегаштанд. Баъд аз 
чанд ваќт амир Насруллоњ эшонро аз хонаи љаноби соњибзода ба пеши худ талаб намуд ва њабс 
фармуд. Се моњ дар ќайд буданд. Боз амир Насруллоњ эшонро аз њабс баровард. Эшон аз ќайд 
халос шуданд .Намедонистанд,  ки куљо раванд. Дар  кўчањои  Бухоро  мегаштанд. Ба хонаи њар 
кас раванд, аз тарси амир Насруллоњ роњ намедоданд ва аз Бухоро берун рафтан манъ буд ва 
эшон орзуи њабсро мекарданд, ки ба њар њол љои хоб маълум буд. Баъд аз саргардонии бисёр ба 
хонаќоњи љаноби соњибзода омаданд” [2,с.514-515]. Дар “Мунтахаб ат-таворих” инчунин дар 
бораи сарнавишти ояндаи Акбархон ва Султон Аҳмадхон ва рафтани онҳо ба Афғонистон 
маълумоти муфассал оварда шудааст.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                

Ҳамин тариқ, маълумоте, ки аз ҷониби Муҳаммад Ҳакимхон дар «Мунтахаб ат-таворих» 
оварда нашудааст ва сарчашмаҳои дигар ба назар намерасад,  дар омӯзиши таърихи равобити 

Бухорову Афғонистон, равандҳои сиёсии дар Афғонистон ва хониҳогарии Осиёи Марказӣ дар 
нимаи аввали асри  XIX ва махсусан зиндагӣ ва фаъолияти амири шуҷои афғон 
Дӯстмуҳаммадхон ҳамчун сарчашмаи аввал  хизмат мекунад ва барои ошкор намудани 
ҷиҳатҳои норавшани ин давра аҳамияти калони илмӣ дорад. 

